“Ялкын”лы  очрашу

Губайдуллина Эльвира Альбертовна  (gubai-elvi2014@yandex.ru), учитель татарского языка и литературы
МБОУ «Шушмабашская средняя общеобразовательная школа Арского  муниципального района Республики Татарстан»

(МБОУ «Шушмабашская СОШ Арского муниципального района РТ»)

“Ялкын”лы  очрашу

  Шушмабаш урта мәктәбендә “Ялкын” журналы һәм анда эшләүче хезмәткәрләр белән очрашу булды. Кичә концерт номерлары белән бергә үрелеп барды. Журналда эшләүче хезмәткәрләр үзләре белән якыннанрак  таныштырдылар. Кичә бик җанлы һәм күңелле үтте.Укучыларга  бу кичә бик файдалы булды. Киләчәктә дә мондый очрашуларны ешрак уздырырга кирәк дигән фикер белән таралыштык.
Кичә “Шушмабаш” гимны белән башланып китә.
1а.б. Җырлый-җырлый сәхнәгә чыга: Каршы ала туган мәктәбебез, әллә шушы бәхет түгелме?

    Яратам да инде үзебезнең мәктәбебезне. Якты заллары,тырыш укучылары, ягымлы укытучылары булганга яратам.Әле генә яңгыраган Шушмабаш гимнын да үзебезнең мәктәбебез укучылары иҗат иткән бит.

2а.б. Илһамия,нәрсә син үзалдыңа сөйләнеп йөрисең? Берәр хәл булмагандыр бит?

1а.б. Безнең мәктәбебезгә бүген зур кунаклар килергә тиеш ,шуңа әзерләнәм.

 2а.б. Илһамия,син ни сөйлисең? Кунаклар менә бит безнең каршыбызда утыралар.

Бергә: Хәерле көн, исәнмесез, кадерле кунаклар!   

1а.б. Бүген бездә зур бәйрәм. Бүген бездә шигырь бәйрәме,җыр бәйрәме,балачак бәйрәме.Татар теле бәйрәме.

2а.б.Әйе, тел. Татар теле! Тугач та иң газиз кешеңнән ишетә башлаган,күп гасырлык тарихы булган, Каюм Насыйрилар,Тукайлар нигез салган,7 миллион халык сөйләшкән. Дөньядагы дәрәҗәле 14 тел исәбенә кергән,чит илләрдә дә өйрәнелә торган, бүгенге көндә дә җитлеккән,камилләшкән, теләсә нинди фәнне өйрәтергә мөмкинлеге булган, иң-иң авыр кимсетүләргә дә түзгән, сынмаган, сыгылмаган, баш имәгән горур татар теле! Бүгенге кичәбезне сиңа багышлыйбыз! 

    “Татар теле-минем туган телем” җыры яңгырый. 

1 а.б. Бүген, Почет билгесе ордены, Абдулла Алиш, Муса Җәлил премияләре лауреаты туган телебездә нәшер ителүче “Ялкын” журналы бездә кунакта. Бүген бездә “Ялкын”лы  очрашу бәйрәме. 

2 а.б. Журналның баш мөхәррире- якташыбыз Йолдыз Миңнуллина, бүлек редакторы-Искәндәр Хәбибуллин һәм Фәйрузә Мөслимовалар бездә кунакта.

1 а.б. Нинди соң ул “Ялкын” журналы? 

     Күңелле музыка астында 5 класс укучылары сәхнәгә чыгалар.(кулларында “Ялкын” журналлары):

1) Тели икән,уйната ул,

Тели икән уйлата.

Кирәк иән-елмайта ул,         “Ялкын” ул-иң шәп журнал!

Кирәк икән-моңайта.

         2)Матур аның теләге

Матур аның уйлары           “Ялкын” ул-иң эчтәлекле журнал!

Буш вакытыңда һәрчак 

Кулыңа ал син аны.

3)”Ялкын” –яшүсмерләр дусты

            Ул- бик кызыклы журнал.              ”Ялкын” ул-яшүсмерләр журналы!

            Олыга да,кечегә дә               

Дустың булырлык журнал.

4)Йолдыз апа Миңнуллина 

Мөхәррире журналның.      ”Ялкын” ул-иң мәгълүматлы журнал!

Ул үзе дә китап яза

Шигырьләре күп аның.

5)Биербез дә,уйнарбыз да

Шигырьләр дә сөйләрбез    “ Ялкын” ул-иң зәвыклы җурнал!

Һәрберсенең арасында 

Моңлы көйләр көйләрбез.

2 а.б. Каршы алыгыз, сезнең өчен җырлый Кадрия Нуриева “Гүзәл җирем”.
1а.б.Марат,син сизәсеңме?

2а.б.Нәрсәне, Илһамия?

1 а.б.Безнең мәктәбебездә шундый талантлы укучыларыбыз булуын сизәсеңме,дим. Безнең укучыларыбыз, матур итеп  җырлап кына  калмыйлар, оста итеп үзләре дә шигырьләр иҗат итәләр. 

2 а.б. Ә хәзер сезнең игътибарыгызга “Ялкынны укыйсыңмы?” акциясе җиңүчеләрен тәкъдим итәбез.

(үзләре язган шигырьләрен сөйлиләр) 

 2а.б.  “Ялкын” һәркем өчен дә кирәкле журнал.

Укытучыларга: “Ялкын” мәктәп укучыларын барлык фәннәр буенча да БДИга әзерли.Монда һәр укытучы үз фәне буенча хезмәтләрен бастыра,аны республика һәм чит регионнарга таныта ала.”Ялкын”-укытучыларның тәҗрибә лабораториясе.

1а.б.Яшүсмерләргә: чөнки бу журнал нәкъ синең телеңдә сөйләшә, сиңа нәрсә кирәк, нәрсә кызык, шул турыда яза.”Ялкын” –яшүсмерләр территориясе.

2а.б.Әти-әниләргә: улыгыз яки кызыгыз ниләр белән кызыксына,аны нәрсә борчый, ул кая омтыла?”аталар һәм балалар проблемасы мәңгелек булса да,аңлашу мөмкин. Бер-береңне психологиясен өйрәнү генә кирәк.”Ялкын” – әти-әниләрне балалары белән тоташтыручы күпер.

 1 а.б. Ә хәзер сүзне бәйрәмебезнең кунаклары “Ялкын” журналының баш мөхәррире якташыбыз, Йолдыз Минңуллинага бирәбез. Рәхим итегез!( сүзләр булачак)

        Сүз .... бирелә

1 а.б. Марат, кара әле, торган саен күбрәк уйланам, куанам, үз туган мәктәбебездә, үз ана телебездә нинди зур кунаклар, б\н очрашу бара. Уй-фикерләреңне балаларча гади аңлата алу, сине ярты суздән анлый белүче, гел безнең тормыш б\н янучы  өлкәннәр кайгыртуын сизү нинди рәхәт. Татарча уйлыйбыз, җырлыйбыз, уйныбыз. Милләтебез рухын сүндермичә саклый һәм дәвам итә алсак иде. 

2 а.б. Ә без аның өчен тырышабыз да бит. Менә хәзер тәкъдим итәсе чыгышыбыз нәкъ шуның бер дәлиле. Каршы алыгыз, сезнең игътибарыгызга “Татар егете - 2012” зона ара ярышларында “Иң талантлы” номинациясендә җиңүче 9 класс укучысы Рөстәм Галимҗанов узенең теләктәшлек төркеме б\н.

Татар халык биюе  9 класс

    1а.б.  “Ялкын” журналы-безнең аерылгысыз дустыбыз.Без аны бик яратабыз.Аның битләрендә басылып чыккан хикәяләрне,әкиятләрне, шигырьләрне укыйбыз. Журнал аша анда хезмәт куючыларның иҗатлары белән танышып барабыз.

  2.а.б.  Ә хәзер сезнең игътибарга 5нче һәм 10нчы сыйныф укучылары Фәйрүзә  Мөслимова, Йолдыз Миңнуллиналарның шигырьләрен тәкъдим итәбез.

  2а.б.  Илһамия, син “Ялкынга” язылдыңмы?

  1 а.б. Юк шул әле, Марат, язылырга өлгермәдем.

  2а.б. Бүгенге очрашуда “Ялкын”га язылырга менә дигән мөмкинлек туды. Чөнки кунакларыбыз арасында элемтә бүлеге хезмәткәре Роза апабыз да бар. Журналга язылырга теләүчеләр турыдан-туры аңа мөрәҗәгать итә ала. 

  1 а.б. Язылам, Марат, һичшиксез язылам, чөнки анда бик күңелле рубрикалар чыгып килә.  Дустым  Зилә Сабитованың  “Ялкын”да хикәясе дә басылып чыкты. Ул “Ялкын” оештырган конкурсларда да актив катнаша. Грамоталары, бүләкләре дә бар.

  1а.б.Әйдә  Зиләнең үзенә сүз бирик әле.Рәхим ит,Зилә.

(Зилә уңышлары турында әйтеп китә)

   1а.б.  Туган ягым, синдә муллык-

             Кай якка китсәм дә мин

             Якты йөзләр генә күрәм

             Кай чакта кайтсам да мин,-дип яза авылдашыбыз,шагыйрә Мәрзия Фәйзуллина.

   2а.б.  Әйе,һәр язучы,һәр шагыйрьнең иҗатында туган ягы аерым бер урын алып тора.

Безнең авылыбызга багышлап авылдашларыбыз Расыйм абый Шәйдуллин һәм Кайбычта яшәп иҗат итүче Мәүлиха Айзатуллина “Шушмабаш вальсын” иҗат иттеләр.Кадерле кунакларыбыз,җырыбыз сезгә бәйрәм сәламе булып яңгырасын.

    “Шушмабаш” вальсы

2а.б.  Хөрмәтле кунакларыбыз. Безнең бүгенге “Ялкын”лы  очрашу кичәбез ахырына якынлашты. Бүгенге очрашудан барчагызның күңелләрендә якты уйлар, матур хыяллар,җылы тәэсирләр калдыра алган булсак, без бик шат булыр идек.Без сезнең барыгызга да саулык-сәламәтлек, йортларыгызга бәрәкәт,гаиләләрегезгә бөтенлек телибез.
 1 а.б. Яңа чорлар килә,яңа җырлар белән

Каршы алыйк әле таңнарны

Тынычлыклар булсын,дуслык чәчәк атсын

Афәтләрдән саклыйк дөньяны.

Кичә “Тынычлык җыры” белән тәмамлана.

      (Без яшибез бергә бу матур дөньяда,

       Без җырлыйбыз бергә туган телебездә)

